
Belea bakarrik dago beti.
Ihes egiten diote txori guztiek.
Beleak ez daki zergatik.

Halako egun batez, txorrotxio batzuk entzun ditu.
Alaiak dirudite.
Eta hurbilekoak.



Oso ondo pasatzen ari direla ematen du,
pentsatu du Beleak.
–Kaixo –esan du, ahots lotsatiz, baina besteek
ez diote entzun.



Bere irribarrerik ederrenarekin, Belea hurbildu egin zaie.



Txoritxoak ikaratu egin dira!
Eta, bihotza bularrean kolpeka, ihesi joan dira
alde batetik bestera hegan.




